
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧИ ВӖРЕНӲ ҪИНЧЕН" 
САККУНӖН 14 СТАТЙИНЕ УЛШӐНУСЕМ
КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи юпа уйӑхӗн 27-мӗшӗнче
йышӑннӑ

1 статья 
Чӑваш Республикин "Чӑваш Республикинчи вӗренӳ ҫинчен" 2013 ҫулхи утӑ уйӑхӗн 30-мӗшӗнчи 50 №-лӗ саккунӗн (Чӑваш Республикин Саккунӗсен пуххи, 2013, 7 №; 2014, 3, 6, 11, 12 №-сем; 2015, 6, 10, 12 №-сем; 2017, 2, 9 №-сем; "Республика" хаҫат, 2018, ҫӗртме уйӑхӗн 27-мӗшӗ, авӑн уйӑхӗн 26-мӗшӗ, раштав уйӑхӗн 26-мӗшӗ; 2019, авӑн уйӑхӗн 18-мӗшӗ; 2020, пуш уйӑхӗн 11-мӗшӗ, утӑ уйӑхӗн 15-мӗшӗ; 2021, нарӑс уйӑхӗн 17-мӗшӗ, на-рӑс уйӑхӗн 25-мӗшӗ, юпа уйӑхӗн 27-мӗшӗ; 2022, утӑ уйӑхӗн 13-мӗшӗ, авӑн уйӑхӗн 28-мӗшӗ) 14 статйин 12-мӗш пайне ҫакӑн пек улшӑнусем кӗртес:
1) ҫакӑн пек ҫырса тӑваттӑмӗш тата пиллӗкмӗш ҫӗнӗ абзацсем хушса хурас:
"3) Раҫҫей Федерацийӗн Президенчӗн "Раҫҫей Федерацийӗнче тулли мар мобилизаци тума пӗлтерни ҫинчен" 2022 ҫулхи авӑн уйӑхӗн 21-мӗшӗнчи 647 №-лӗ Указӗпе килӗшӳллӗн Раҫҫей Федерацийӗн Хӗҫпӑшаллӑ Вӑйӗсене ҫар службине мобилизаци туса чӗннӗ Раҫҫей Федерацийӗн гражданӗсен (ҫар службинче мобилизаципе тӑнӑ тапхӑрта);
4) Раҫҫей Федерацийӗн Хӗҫпӑшаллӑ Вӑйӗсем умӗнче тӑракан задачӑсене пурнӑҫлама хӑйсен ирӗкӗпе пулӑшасси ҫинчен калакан контракта тума Федерацин "Чӑваш Республикин ҫар комиссариачӗ" хысна учрежденийӗнчен янӑ, 2022 ҫулхи нарӑс уйӑхӗн 24-мӗшӗнчен пуҫласа ятарлӑ ҫар операцине хутшӑнакан Раҫҫей Федерацийӗн гражданӗсен (Раҫҫей Федерацийӗн Хӗҫпӑшаллӑ Вӑйӗсем умӗнче тӑракан задачӑсене пурнӑҫлама хӑйсен ирӗкӗпе пулӑшасси ҫинчен калакан контракт вӑйра тӑнӑ тапхӑрта).";
2) тӑваттӑмӗш абзаца улттӑмӗш абзац тесе шутлас.

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет тата 2022 ҫулхи юпа уйӑхӗн 11-мӗшӗнчен пуҫланнӑ право хутшӑнӑвӗсене пырса тивет.

